
Կ Ա Ր Գ
ՎԵԴԻ ՀԱՄԱՅՆՔՈՒՄ ՏԵՂԱԿԱՆ ՏՈՒՐՔ ԵՎ (ԿԱՄ) ՎՃԱՐ ՎՃԱՐՈՂՆԵՐԻ ԳՐԱՆՑԱՄԱՏՅԱՆՆԵՐԻ ՎԱՐՄԱՆ
1. Սույն կարգով սահմանվում են Հայաստանի Հանրապետության Արարատի մարզի Վեդի 
համայնքում (այսուհետ` համայնք) տեղական տուրք և (կամ) վճար վճարողների հաշվառման գրանցամատյանների վարման կարգը:


2.Տեղական տուրք և (կամ) վճար վճարողների հաշվառումն իրականացվում է տեղական տուրք և (կամ) վճար վճարողների գրանցամատյաններում (այսուհետ՝ գրանցամատյան), որոնք վարվում են ըստ տեղական տուրքերի և վճարների առանձին տեսակների:


3.Գրանցամատյանները դասակարգվում են`


1) տեղական տուրք վճարող անձանց հաշվառման գրանցամատյաններ

2) տեղական վճար վճարող անձանց հաշվառման գրանցամատյաններ: 

4.Գրանցամատյանները վարվում են Վեդու համայնքապետարանի աշխատակազմի (այսուհետ՝ աշխատակազմ) համապատասխան ոլորտի բաժիններում՝ բաժինների պետերի պատասխանատվությամբ:


5.Գրանցամատյանները վարվում են ըստ տարիների։


6.Տեղական տուրք և (կամ) վճար վճարողների հաշվառումը իրականացվում է էլեկտրոնային ձևով:      

7.Գրանցամատյաններում առնվազն պետք է ներառվեն հետևյալ տվյալները՝


1) գրանցամատյանի վարման տարեթիվը, 


2) տուրքի և (կամ) վճարի տեսակը,


3) տուրք և (կամ) վճար վճարողների գրանցման հերթական համարը,

4) համայնքի ղեկավարի որոշման համարը և տարեթիվը, որի հիման վրա գանձվել է  տուրք և (կամ) վճար (լրացվում է առկայության դեպքում),

5) տուրքի և (կամ) վճարի չափը,

6) ժամանակահատվածը, որի համար վճարվել է տուրք և (կամ) վճար:

8.Գրանցամատյաններում ներառվում են նաև՝


1)Ֆիզիկական անձի անունը, ազգանունը,

2)անձը հաստատող փաստաթղթի տվյալները, 

3)իրավաբանական անձի կամ անհատ ձեռնարկատիրոջ անվանումը,

4) գործունեության իրականացման վայրի հասցեն,

5) հարկ վճարողի հաշվառման համարը:

9.Համապատասխան բաժիններում տվյալ տարվա համար էլեկտրոնային ձևով վարված գրանցամատյանները արխիվացվում են կրիչի վրա և հանձնվում աշխատակազմին։
ՀԱՄԱՅՆՔԻ ՂԵԿԱՎԱՐ՝                                   ԳԱՐԻԿ ՍԱՐԳՍՅԱՆ

